
Jeevan Ki Sooni Raahon Mein Jab Jab Dil Ghabrata Hai
Khatu Wala Haath Pakad Kar Mujhko Raah Dikhata Hai

Meri Har Dukh Takleefo Ko Seth Shyam Ne Taala Hai
Aadhi Raat Ko Bhi Baba Ne Aakar Mujhko Sambhala Hai
Mushkil Ke Aane Se Pehle Shyam Mera Aa Jata Hai
Khatu Wala Haath Pakad Kar Mujhko Raah Dikhata Hai

Ye Duniya Hai Mausam Jaisi Pal Mein Rang Badalti Hai
Jinke Sitaare Aasmaano Mein Unke Saath Hi Chalti Hai
Hum Jaise Toote Taaro Ka Shyam Hi Saath Nibhaata Hai
Khatu Wala Haath Pakad Kar Mujhko Raah Dikhata Hai

Mujh Jaise Kankar Ko Tune Moti Ka Swaroop Diya
Bin Maange Hi Shyam Salone Tune Mujhko Khoob Diya
Aaj Tumhare Dum Pe Madhav Duniya Mein Itraata Hai
Khatu Wala Haath Pakad Kar Mujhko Raah Dikhata Hai

